
崔公山池後集序

作者：李翰　唐

本作品收錄於《全唐文/卷0430》

崔公吏於華，葉再黃矣，士之才也。天高其興，益之以小山焉。山臨清池，峭絕孤踴。

岑無一仞，波無一勺，而洲嶼縈帶，巒崖盤鬱，則巫廬衡霍，不出於庭閑矣。若其琴幌

朝開，書堂晚清，綠筠森疏，下見松雪。登蕙蘭之徑，諷瓊瑤之章，則雍雍詠歌，盡在

凡壁。又與一二文士，以吟以賦，謂之後集焉。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

